Sunnulækjarskóli

Selfossi

Selfossi, 4. júní 2004

Kæra foreldri / forráðamaður

Ég sendi þetta bréf til foreldra barna sem eru skráðir nemendur í Sunnulækjarskóla nú í byrjun júní.  Ef að líkum lætur eiga þó enn eftir að bætast nemendur í skólann áður en skólastarf hefst í haust og bið ég þig að koma kveðju minni áleiðis ef þú veist um einhvern sem það á við um.

Undanfarna mánuði hef ég verið að undirbúa skólahaldið með ýmsum hætti. Helstu verkefni hafa verið gerð fjárhagsáætlunar og áætlunar um nemendafjölda og kennsluþörf eftir því sem reglur heimila.  Þá þurfti að skilgreina búnaðarlista og gera áætlun um kaup á búnaði og innanstokksmunum, allt frá teskeiðum og rjómakönnum til tölvukerfis, húsgagna og námsbóka.  Einnig hafa öll störf við skólann verið auglýst og starfsfólk ráðið til þeirra.  

Kennarastöður og staða aðstoðarskólastjóra voru auglýstar í mars. 30 umsóknir bárust um stöður kennara og 8 um stöðu aðstoðarskólastjóra.  Í byrjun maí voru stöður annarra starfsmanna við skólann auglýstar lausar og bárust 55 umsóknir um þau störf. Alls verða starfandi 24 starfsmenn við skólann fyrsta skólaárið.  
Nú þegar vorar má því segja að undirstaða skólastarfsins sé að verða tilbúin og tími kominn til að beina sjónum að innra starfi skólans og taka ákvarðanir sem varða tilhögun hins daglega starfs.  Á máli garðyrkjunnar, sem er okkur ofarlega í huga þessa dagana, mætti segja að búið sé að grafa beðin, setja í þau moldina og komið að því að planta fyrstu plöntunum.
Til að ræða undirbúninginn, væntingarnar og draumana höfum við því ákveðið að boða til kynningar- og rabbfundar um Sunnulækjarskóla í leikfimihúsi Vallaskóla við Sandvík, 14. júní n.k.  kl 17:15 – 19:00

Ég vona að þessi tími henti og að þú sjáir þér fært að líta við.

Bestu kveðjur,

_________________________________

Birgir Edwald,

skólastjóri

